
 
 KATHY HOCHULگورنر   2025/9/15 فوری ریلیز کے لیے:

 
 

اور منتخب قائدین کے دو طرفہ اتحاد کا سیاسی تشدد کے خلاف کھڑے ہونے کے مشترکہ عزم کو  HOCHULگورنر 
  اجاگر کرنے کے لیے اجلاس

  
ڈویژن برائے وطن کی سلامتی و ہنگامی خدمات، دھمکیوں پر آگ لگانے والی زبان کے اثرات کو اجاگر کرتے ہوئے، 

  بریفنگ مہیا کرتا ہے
  

دو طرفہ سیاسی تعاون کی ضرورت پر زور دیتے ہوئے، ریاستی دو طرفہ گروپ اور مقامی منتخب عہدیداروں نے 
 سیکیورٹی بریفنگ میں شمولیت کی  

  
  

)کیتھی ہوکل( نے آج منتخب قائدین کے ایک دو طرفہ گروپ کا ایک اجلاس بلایا تاکہ سیاسی   Kathy Hochulگورنر 
تشدد کے خلاف کھڑے ہونے اور اشتعال انگیز بیان بازی پر درجۂ حرارت کو کم کرنے کے مشترکہ عزم کو اجاگر کیا  

نب سے غیر مناسب زبان کے  جا سکے۔ دو طرفہ گروپ کو ڈویژن برائے وطن کی سلامتی و ہنگامی خدمات کی جا
سیاسی تشدد کے خطرات میں اضافے سے باہمی تعلق کے بارے میں بریفنگ دی گئی۔ سیاسی تشدد کو روکا جا سکتا  
  ہے، اور آج کا اجلاس ظاہر کرتا ہے کہ دو طرفہ سیاسی تعاون یہ پیغام دے سکتا ہے کہ سیاسی تشدد ناقابلِ قبول ہے۔

  
"امریکہ میں سیاسی تشدد کے واقعات الگ تھلگ نہیں ہیں، اور یہاں نیو یارک میں، ہم ان سیاسی حملوں میں پریشان کن 

"آج میں نے   )ہوکل( نے کہا۔ Hochulگورنر  اضافے سے نمٹنے کے لیے تنقیدی گفتگو کو آگے بڑھا رہے ہیں"، 
قائدین کے ایک دو طرفہ گروپ کو اس بات پر تبادلۂ خیال کرنے کے لیے بلایا ہے کہ اس وقت حقیقی ضرورت کس  

چیز ہے: اشتعال انگیز بیان بازی کے درجۂ حرارت کو کم کرنا جو تشدد کا باعث بنتا ہے اور اس بات کو یقینی بنانا کہ  
رواداری والی جگہیں ہوں۔ ہم ایک دوسرے کو نیچا دکھائے بغیر اپنے ہماری کمیونٹیز سب کے لیے محفوظ اور 

  لافات پر بحث کر سکتے ہیں"۔اخت
  

"تشدد کی مذمت کرنا کافی نہیں   )جیکی برے( نے کہا، Jackie Brayوطن کی سلامتی و ہنگامی خدمات کی کمشنر 
ہے، ہمارے قائدین کو غیر انسانی، بنیاد پرستانہ بیان بازی کی بھی مذمت کرنی چاہیے جو تشدد کا باعث بنتی ہے۔ آج،  
ہم نے کچھ پریشان کن معلومات اور اعداد و شمار پر نظر ڈالنے کا وقت نکالا جو میرے جیسی ملازمتوں والے لوگ  

عمال کرتے ہیں۔ مجھے امید ہے کہ یہ یہاں نیو یارک میں ہمارے تمام منتخب عہدیداروں کو بہتر  پورے ملک میں است
  طریقے سے لیس کرے گا، چاہے وہ ڈیموکریٹس ہوں یا ریپبلکن، تاکہ ہم مل کر حل کا حصہ بن سکیں نہ کہ مسئلے کا

  حصہ بنیں"۔
  

بریفنگ میں موجودہ خطرے کے ماحول کے بارے میں تفصیلی معلومات دی گئیں۔ بریفنگ میں درج ذیل تفصیلات اور 
  اعداد و شمار نوٹ کیے گئے: 

تنہا مجرم اور افراد کے چھوٹے گروہ مختلف نظریات، سماجی و سیاسی عقائد اور ذاتی شکایات سے متاثر   •
 ہوتے ہیں۔ 



تنہا مجرموں اور افراد کے چھوٹے گروہ بڑی مقدار میں آن لائن پروپیگنڈے، گمراہ کن/نادرست/غلط معلومات  •
(MDM اور بیانیوں کی زد میں آنے کے بعد بنیاد پرست بن جاتے ہیں جو انتہاء پسند اور مرکزی دھارے )

 دونوں جگہوں پر پھیلی ہوئے ہیں۔ 
اعداد و شمار سے پتہ چلتا ہے کہ وہ پچھلے حملہ آوروں اور موجودہ واقعات سے تشدد کے لیے متحرک   •

ہونے کے لئے اکثر متاثر ہوتے ہیں اور آسانی سے قابلِ رسائی ہتھیاروں کا استعمال کرتے ہوئے وسیع پیمانے 
  پر اہداف پر حملہ کرنے کے منصوبے بناتے ہیں۔

میں   2024پچھلی دہائی میں حکومتی اہداف کے خلاف متعصبانہ حوصلہ افزائی والے دہشت گرد حملے سنہ  •
  فیصد سے زیادہ ہو گئے ہیں۔ 50فیصد سے بڑھ کر  0مجموعی طور پر حکومت مخالف حملوں کے 

یہ سمجھتے ہیں کہ عام   -ملین سے زیادہ لوگ   68 -فیصد امریکی    26.2حالیہ سروے سے پتا چلا ہے کہ  •
  طور پر یا ہمیشہ سیاسی مقصد کو آگے بڑھانے کے لیے تشدد جائز ہوتا ہے۔

• Charlie Kirk  ،چارلی کرک( کے قتل کے بعد دو دنوں میں(X  ،جو پہلے ٹویٹر کے نام سے معروف تھا ،
  تک پہنچ گیا۔  200,000سے کم تھا  50,000پر "خانہ جنگی" کا ذکر جو 

کے بعد پہلی بار   2022جون میں، لاطینی امریکی کمیونٹیز اور مرکزی دھارے کا سیاسی بایاں بازو اگست  •
ٹاپ ٹین ٹارگٹ زمروں میں داخل ہوئے۔ ان کا ابھرنا سیاسی مظاہروں اور سیاسی تشدد کی حالیہ کارروائیوں 

گروہوں کے خلاف تشدد اور  میں اضافے کے ساتھ مطابقت رکھتا ہے، جو حالیہ واقعات کے جواب میں ان
  زیادہ وسیع پیمانے پر سیاسی تشدد کی حمایت بتاتا ہے۔

  بریفنگ میں متعدد اقدامات کا خاکہ بھی پیش کیا گیا جو افراد بیان بازی کو کم کرنے کے لیے اٹھا سکتے ہیں، بشمول:

  محرکات سے قطع نظر سیاسی تشدد کی تمام کارروائیوں کی مذمت کرنا۔ •
  صبر و تحمل کا مطالبہ کرکے درجہ حرارت کو کم کرنا۔ •
  متاثرین کے بارے میں بات کرتے وقت قابلِ احترام زبان کا نمونہ پیش کرنا۔  •
اختلافِ رائے کے اظہار کے صحت مند اور غیر متشدد طریقوں کی حوصلہ افزائی کرنا اور تبدیلی کو فروغ  •

  دینے کے لیے سیاسی طور پر سرگرم ہونا۔
  آزادیٔ تقریر کو ذمہ داری کے ساتھ استعمال کرنا۔ •
  کسی بھی شخص یا گروہ کو شیطانی اور غیر انسانی بنانے سے گریز کرنا۔ •
  سازشی نظریات اور غیر مصدقہ اور غیر تصدیق شدہ معلومات کو نہ پھیلانا۔ •
وجودی خطرات کو بڑھا چڑھا کر پیش نہ کرنا، بشمول خانہ جنگی کے حوالہ جات یا انتہا پسندانہ عقائد کو  •

  مرکزی دھارے کی سیاسی جماعتوں کے ساتھ ہم آہنگ کرنا۔
حقائق پر مبنی معلومات کے بغیر کسی واقعے سے متعلق محرکات یا نامعلوم معلومات کو فرض کرنے سے  •

  گریز کرنا۔

"عملی جمہوریت میں سیاسی تشدد  )مائیکل گیاناریس( نے کہا،  Michael Gianarisسینیٹ کے اکثریتی ڈپٹی لیڈر  
کی کوئی جگہ نہیں ہے، جہاں اختلافات کو بحث و مباحثے اور انتخابات کے ذریعے حل کیا جانا چاہیے، نہ کہ بندوق 

  Hochulکے ذریعے۔ اس نازک لمحے میں، ہمیں مل کر کھڑا ہونا چاہیے تاکہ ہم مزید نہ پھٹ جائیں۔ میں گورنر 
  )ہوکل( کا شکریہ ادا کرتا ہوں کہ انہوں نے ہمیں متحد کیا اور اس نازک مسئلے پر رہنمائی کی"۔

  
"ہماری جمہوریت میں   سٹوکس( نے کہا،- )کرسٹل پیپلز Crystal Peoples-Stokesاسمبلی میں اکثریتی رہنما 

پرُتشدد سیاسی نظریے کی کوئی جگہ نہیں ہے۔ لوگوں کے سیاسی عقائد کی وجہ سے ان پر حملے یا انہیں مارے جانے 
کے واقعات خوفناک ہیں۔ ہم سیاسی مسائل پر اختلاف کرنے پر اتفاق کر سکتے ہیں اور اس بات کو آگے بڑھا سکتے  

کے لیے پیش کر سکتے ہیں جن کی ہم خدمت کرتے ہیں۔ لیکن انتہا پسندانہ  ہیں جسے ہم درست اور صرف ان لوگوں 
 Hochulبیان بازی کو بڑھانا ہی لوگوں کو ان کی بدترین تحریکوں پر عمل کرنے کی ترغیب دیتا ہے۔ میں گورنر  

فہ گروپ کو اکٹھا کرنے کی کوشش کی تعریف کرتی ہوں کہ 'آئیے اسے کم کریں'۔ ہمارے سیاسی  )ہوکل( کی دو طر
نکات کو حاصل کرنے کے بہتر طریقے ہیں اور ہمیں ان متبادلات کو استعمال کرنے کے لیے بہتر کام کرنے کی  

  ضرورت ہے"۔
  



)ہوکل( کا شکریہ ادا  Hochul"میں گورنر )جیسن گارنر( نے کہا،  Jason Garnarبروم کاؤنٹی کے ایگزیکٹو 
کرنا چاہتا ہوں کہ انہوں نے مجھے حزبِ اقتدار اور حزبِ اختلاف دونوں طرف کے لوگوں کے ساتھ بیٹھ کر سیاست  

کے خطرناک لہجے کے بارے میں ایمانداری سے بات کرنے کی دعوت دی۔ معاملات کو ٹھنڈا کرنے اور اپنی  
ہوئے، ریپبلکنز اور ڈیموکریٹس کو ایک ہی کمرے میں دیکھنا   کمیونٹیز کو محفوظ رکھنے کے طریقے تلاش کرتے

اچھا لگا۔ مجھے لوگوں کو اکٹھا کرنے اور اس بات پر توجہ مرکوز کرنے کی گورنر کی کوشش کی حمایت کرنے پر  
  کی بجائے کیا چیز متحد کرتی ہے"۔فخر ہے کہ ہمیں تقسیم کرنے  

  
"ہمارا ملک ایک موڑ پر ہے، اور یہ  )وینیزا ایل گبسن( نے کہا،  Vanessa L. Gibsonبرونکس بورو کی صدر 

ہم پر منحصر ہے کہ ہم قائدین کے طور پر اس تشدد اور فساد کے خلاف مؤقف اختیار کریں جو ہم اپنے ملک میں  
)کیتھی ہوکل(   Kathy Hochulدیکھ رہے ہیں۔ میں امن اور تہذیب کے لیے کھڑے ہونے کی آج کی پکار پر گورنر 

  اور رہنماؤں کا شکریہ ادا کرنا چاہتی ہوں"۔
  

"ویسٹ چیسٹر میں، ہم نے یہ ظاہر کیا  )کین جینکنز( نے کہا،  Ken Jenkinsویسٹ چیسٹر کاؤنٹی کے ایگزیکٹیو 
ہے کہ اختلافات کے درمیان کام کرنے کے لیے استحکام، قابلیت اور تہذیب ان لوگوں کے لیے حقیقی نتائج فراہم کر  

)ہوکل( کی قیادت کا شکریہ ادا کرنا چاہتا ہوں جنہوں نے  Hochulسکتی ہے جن کی ہم خدمت کرتے ہیں۔ میں گورنر 
ہمارے ایک دو طرفہ اتحاد کے ساتھ مل کر بیان بازی کو ختم کرنے کے لیے مشترکہ بنیاد تلاش کی جو سیاسی تشدد 
کا باعث بن سکتی ہے۔ ہمیں ایک ایسے وقت میں واپس جانا ہے جب ہم نے اختلافات کے مقابلے میں جو کچھ مشترک  

سے دیکھا اور میں اس جذبے کو ریاست بھر میں پھیلانے، حجم کو کم کرنے اور ایک ساتھ مل کر ایک مضبوط  تھا ا
  مستقبل کی تعمیر کے لیے پرُعزم ہوں"۔

  
"سیاسی تشدد کبھی بھی جواب نہیں ہوتا۔ یہ ہولناک  )مارک لیوائن( نے کہا،  Mark Levineمینہیٹن بورو کے صدر  

واقعات کچھ حل نہیں کرتے اور صرف مزید تشدد کی ترغیب دیتے ہیں۔ نظریئے سے قطع نظر، ہمیں اشتعال انگیز  
بیان بازی کی مخالفت میں متحد ہونا چاہیے اور تشدد کی کارروائیوں کی مذمت کرنی چاہیے۔ ہمیں پستی سے ہٹ کر  

  ی طرف آنا چاہیے"۔انسانیت ک
  

"میں سیاسی تشدد کو کم کرنے کے لیے گورنر  )جین میٹزگر( نے کہا،  Jen Metzgerالسٹر کاؤنٹی کی ایگزیکٹو 
Hochul   ہوکل( کی کوششوں کی بہت تعریف کرتی ہوں۔ سرکاری ملازمین کی مشترکہ ذمہ داری ہے کہ وہ باوقار(

  بات چیت میں شامل ہوں۔ ہماری جمہوریت کی صحت اور تحفظِ عامہ اس پر منحصر ہے"۔
  

"ہمارے ملک میں سیاسی تشدد کو  )سٹیو نیوہاؤس( نے کہا، Steve Neuhausاورنج کاؤنٹی کے ایگزیکٹو 
روکنے کا واحد طریقہ امریکیوں کے طور پر مل کر کام کرنا ہے۔ میں اس تشدد کو روکنے کے لیے منتخب دفتر میں  

  اپنے تمام ساتھیوں کے ساتھ مل کر کام کرنے کے لیے پرُعزم ہوں"۔
  

"ہمارے معاشرے میں سیاسی  )مارک سی پولون کارز( نے کہا،  Mark C. Poloncarzایری کاؤنٹی کے ایگزیکٹو 
تشدد کی کوئی جگہ نہیں ہے اور یہ ہمارے اختلافات کو طے کرنے کا کبھی بھی قابلِ قبول طریقہ نہیں ہو سکتا۔ ایک  

آزاد اور جمہوری معاشرے میں، یہ خیالات اور تقریر کی طاقت ہے جو مثبت تبدیلی پیدا کرتی ہے، اور ہم اپنے  
  Melissa Hortmanل کرتے ہیں، کبھی بھی تشدد اور خوف کے ہتھیاروں سے نہیں۔ اختلافات کو بیلٹ باکس میں ح 

)میلیسا ہارٹمین( کے ایک جاننے والے کے طور پر، مجھے خاص طور پر ہر سطح پر اپنے ساتھی منتخب عہدیداروں  
نے کا اعزاز حاصل ہے، ایک آواز میں یہ کہنے کے لیے کہ نیو یارک ریاست ہمیشہ ان نفرت انگیز  کے ساتھ شامل ہو

کارروائیوں کی مذمت کرے گی اور ہمیں تشدد کے خاتمے کے لیے تعاون کرنا چاہیے۔ یہ اجلاس بلانے کے لیے 
  )ہوکل( کا شکریہ کیونکہ نیو یارک ایک بار پھر آگے بڑھ رہا ہے"۔ Hochulگورنر 

  
"ہمارے ملک میں سیاسی تشدد نے بہت  )انتونیو رینوسو( نے کہا،  Antonio Reynosoبروکلین بورو کے صدر  

مضبوطی پکڑ لی ہے۔ یہ تباہ کن، افراتفری ہے، اور نیا معمول نہیں بن سکتا۔ یہ دو طرفہ گروپ ریاست نیو یارک میں  
)ہوکل( کا   Hochulسیاسی تشدد ہماری کمیونٹیز میں خوش آئند نہیں ہے۔ میں گورنر  – ایک واضح پیغام دیتا ہے 

  شکریہ ادا کرتا ہوں کہ انہوں نے ہماری ریاست میں درجۂ حرارت کو کم کرنے میں رہنمائی کی"۔



  
"کسی بھی حالت میں سیاسی   . )ڈونووین رچرڈز جونیئر( نے کہا،Donovan Richards Jrکوئنز بورو کے صدر 

طور پر محرک تشدد کو کبھی بھی برداشت، قبول یا معمول پر نہیں لایا جانا چاہیے۔ یہ ہر اس چیز کا مخالف ہے جسے  
ہم جمہوریت کے طور پر عزیز رکھتے ہیں، جہاں ہم اپنے اختلافات کو صحت مند بحث اور آزادانہ انتخابات کے  

مشترکہ انسانیت کے ہر بنیادی عنصر کی خلاف ورزی کرتا ہے۔ حالیہ برسوں میں   ذریعے حل کرتے ہیں، اور ہماری
ہماری قوم میں 'دوسرے' کے لیے نفرت کی حوصلہ افزائی اور سیاست کرنے سے ہماری قوم کے تانے بانے کے پھٹ  

لیکن پیچھے ہٹنے اور درجۂ حرارت کو کم کرنے میں دیر نہیں لگی۔ اس اتحاد کو بلانے کے لیے جانے کا خطرہ ہے، 
)ہوکل( کا شکریہ، اور میں یہ یقینی بنانے کے لیے آگے بڑھنے والے کام کا منتظر ہوں کہ زیادہ   Hochulگورنر 

  ٹھنڈے دماغ آخرکار غالب آئیں"۔
  

"جب سیاست تشدد سے دوچار ہو تو جمہوریت کام   )ایڈ رومین( نے کہا، Ed Romaineسافک کاؤنٹی کے ایگزیکٹو 
)چارلی کرک( کا قتل ہماری پہلی ترمیم پر براہِ راست حملہ ہے اور تمام لوگوں کو،   Charlie Kirkنہیں کرتی۔ 

جماعتی وابستگی سے قطع نظر، یہ سمجھنا چاہیے کہ ہمارا آزادیٔ اظہار کا حق خطرے میں ہے۔ ہمیں اس تشدد کو ختم 
یے اور بغیر کسی خوف کے  کرنے کے لیے اکٹھا ہونا چاہیے اور کبھی بھی نفرت سے سامنے سر نہیں جھکانا چاہ 

  اپنے خیالات کا اظہار کرنے کے اپنے حقوق سے محروم نہیں ہونا چاہیے"۔
  

)ہوکل( کی لوگوں کو اکٹھا   Hochul"میں گورنر )سو سیرینو( نے کہا،  Sue Serinoڈچز کاؤنٹی کی ایگزیکٹو 
کرنے اور ہمیں یاد دہانی کروانے کی کوششوں کو سراہتی ہوں کہ جو چیز ہمیں متحد کرتی ہے وہ ہمیشہ اس سے زیادہ 

مضبوط ہوتی ہے جو ہمیں تقسیم کرتی ہے۔ ہم مل کر لہجہ ترتیب دے سکتے ہیں، مہربانی اور احترام کے ساتھ، اپنے  
 پنے سیاسی یا نظریاتی مؤقفوں سے قطع نظر مشترکہ زمینی مسائل پر آگے بڑھا سکتے ہیں"۔  علاقے اور اپنی قوم کو ا

  
"کاؤنٹی کے رہنماؤں کی   )فل چرچ( نے کہا،  Phil Churchنیو یارک سٹیٹ ایسوسی ایشن آف کاؤنٹیز کے صدر 

جانب سے، میں اتحاد اور مفاہمت کے لیے گورنر کے مطالبے کو دوہراتا ہوں۔ سیاسی اختلافات نہ صرف صحت مند  
ہیں بلکہ یہ ایک مضبوط جمہوریت کے لیے ضروری ہیں۔ یہ اختلافات، جن پر تعمیری اور سب کی بھلائی کے لیے  

ہمیں ان سمجھوتوں کی طرف لے جاتے ہیں جو ہماری قوم کو آگے بڑھاتے ہیں۔   تبادلۂ خیال کیا جاتا ہے، وہی ہیں جو
ہم پر لازم ہے کہ تشدد کو ہر شکل میں مسترد کریں۔ اب پہلے سے کہیں زیادہ، وفاقی، ریاستی، اور مقامی حکام کو  

یک کرنے، باہمی احترام کو فروغ دینے، اور اپنے اختلافات کو اس پیشرفت کے لیے سپرنگ بورڈ کے  تقسیم کو ٹھ
  طور پر استعمال کرنے کے لیے مل کر کام کرنا چاہیے جس سے ہمارے تمام لوگوں کو فائدہ ہو"۔

  
"ملک بھر   )باربرا وان ایپس( نے کہا، Barbara VanEppsنیو یارک کانفرنس آف میئرز کی ایگزیکٹو ڈائریکٹر 

میں سیاسی تشدد میں پریشان کن اضافے کے ساتھ، اس قسم کی سیکیورٹی بریفنگ اس سے زیادہ بروقت نہیں ہو سکتی  
تھی۔ مقامی حکام شہری مباحثے کو فروغ دینے اور عوامی اعتماد کو برقرار رکھنے میں ایک اہم کردار ادا کرتے ہیں،  

ہنمائی اور مدد ہو جو انہیں خود کو اور اپنے علاقوں کو محفوظ رکھنے  اور یہ ضروری ہے کہ ان کے پاس وہ ٹولز، ر
اس بحث کو منعقد کرنے اور ریاست نیو یارک کے لوگوں کی حفاظت اور بہبود کو   NYCOMکے لیے درکار ہے۔ 

  )ہوکل( کا شکر گزار ہے"۔ Hochulترجیح دینے کے لیے گورنر  
  

###  

